
М ухтатпӑр вырӑс халӑхне, 
Эпир телейлӗ вӑл пуртан. 
Пире вӑл панӑ ӑс-халне 
Сума суса мӗн авалтан.

М ухтатпӑр вырӑе халӑхне, 
Вӑл шанчӑк иирӗн пурнӑҫра.

Унпа Октябрь ялавне 
Тытатпӑр ҫирӗп алӑра.

Мухтатпӑр вырӑс халӑхне 
Асаттесен ыр йӑлипе, 
Тавах сана, Раҫҫей-анне, 
Пёрле эс ёмёр пирӗнпе.

Турикасри Митрахван 
Ш ӑп вунҫиччӗ тултарсан. 
Пит кулӑшла япала: 
Кӑмӑлларӗ сухала.
Ун сухалё начар мар: 
Ӳсет ҫӑра, пит патвар... 
Ана хӑйне эс курсан.
Ним калама аптӑран,
И к  аллуна шарт! ҫапан. 
Аслашшёнчен Митрахван 
Чылай ватӑ сӑнӗпе,
Ача ҫеҫ-ха чунёпе:
Пӗрле ҫамрӑк йышпала,

Эх. ҫаптарать футболла... 
Ун пит хӑвӑрт лармалла. 
Автобуспа каймалла:
Сухал пуртан Митрахван 
Кёрет унта чи малтан. 
Ларсан сётел хушшине, 
Пурте пӑхаҫ ун ҫине: 
Уҫать, сирет сухалне,— 
Кӗмест каш ӑк ҫӑварне... 
Эх, тӑванӑм Митрахван, 
Сухалупа ан мухтан. 
Ҫакна ан ман, картса хур: 
Качакан та сухал пур!

Эрне иртрӗ пулмалла, 
Ҫанҫурама ҫумалла... 
Илтӗм милӗк, мунчала, 
Тухса утрӑм мунчана.

Кам хӑйтӑр-ха ятлама — 
Пӑртак картне лартмалла: 
Мунча хыҫҫӑн ҫула май 
Пыр тӗпне те ҫумалла.

Ура утмасть... Кил килех, 
Унта ҫитсе ӳкмеллех! 
Курать арӑм, ак, каллех 
Мунча кӗртет типӗллех!

Тепӗр кунне эп ӗҫре, 
Пуҫра еӗрӗм-тӗтӗре.
Мана мухмӑр пӗтерет, 
Бригадирӗ тӗтӗрет.

Халтан кайрӑм шутласа,— 
Аҫта хурас намӑса...
Илтӗм милӗк, мунчала, 
Тухса утрӑм мунчана.


